
Ptače stawiznički – škórc  

Škórcy běchu něhdy ćahawe ptački. Tola před něhdźe 20 lětami pytnychu, zo bywaja zymy 

pomałku ćopliše. Tohodla njelećeše wulki dźěl z nich wjace hač do sewjerneje Afriki. 

Wostachu w Italskej. Tam bě jim ćopło dosć a namakachu dosć picy. Z tutoho časa zjewichu 

so kóžde lěto wokoło hód w Romje hoberske črjódy škórcow. Wysoko nad městom 

zjednoćichu so miliony ptačkow do wulkich, stajnje formu měnjacych mróčelow a wječor 

zhibowachu so wulke štomy w Romje pod masami škórcow. Tute ptače mróčele skića rjany 

wobraz, wone maja pak tež njerjanu stronku. Miliony škórcow pušća wšědnje wjele milionow 

hromadkow na Rom – na dróhi a awta, na twarjenja a na ludźi. W interneće namakaće 

zajimawe wideja wo škórcach w Romje.  

 


